
				এই পাতাটির মুদ্রণ সংশোধন করা প্রয়োজন। 
চিরকুমার-সভা २8>
বিপিনের প্রবেশ
বিপিন। এই-যে অক্ষয়বাবু, আপনাকেই খুজছিলুম। অক্ষয় । হায় হতভাগ্য, এমন রাত্রি কি আমাকে খোজ করে বেড়াবার জন্যই হয়েছিল – In such a night as this,
When the sweet wind did gently kiss the trees And they did make no noise, in such a night Troilus methinks mounted the Trojan walls
And sighed his soul toward the Grecian tents, Where Cressid lay that night
শ্ৰীশ । in such a night আপনি কী করতে বেরিয়েছেন অক্ষয়বাবু।
রসিক — অপসরতি ন চক্ষুষে মৃগাক্ষী
রজনিরিয়ং চ ন যাতি নৈতি নিদ্র ।
চক্ষু-’পরে মৃগাক্ষীর চিত্রখানি ভাসে— রজনীও নাহি যায়, নিদ্রাও না আসে।
অক্ষয়বাবুর অবস্থা আমি জানি মশায়। অক্ষয় । তুমি কে হে । রসিক । আমি রসিকচন্দ্র— দুই দিকে দুই যুবককে আশ্রয় করে যৌবনসাগরে
ভাসমান ।
অক্ষয় । এ বয়সে যৌবন সহ্য হবে না রসিকদাদা । রসিক । যৌবনটা কোন বয়সে যে সহ হয় তা তো জানি নে, ওটা অসহ ব্যাপার। শ্ৰীশবাবু, আপনার কিরকম বোধ হচ্ছে।
শ্ৰীশ। এখনও সম্পূর্ণ বোধ করতে পারি নি। রসিক । আমার মতো পরিণত বয়সের জন্যে অপেক্ষা করছেন বুঝি ?— অক্ষয়দা,
আজ তোমাকে বড়ো অন্যমনস্ক দেখাচ্ছে ।
অক্ষয় । তুমি তো অন্যমনস্ক দেখবেই, মনটা ঠিক তোমার দিকে নেই – বিপিনবাবু, তুমি আমাকে খুঁজছিলে বললে বটে, কিন্তু খুব যে জরুরি দরকার আছে বলে বোধ হচ্ছে না, অতএব আমি এখন বিদায় হই— একটু বিশেষ কাজ আছে। [ প্রস্থান
রসিক । বিরহী চিঠি লিখতে চলল।

